
Cartulaire de Marmoutier pour le Vendômois, Nr. 93
Notum sit fratribus nostris, scilicet monachis Maioris Monasterii quod terram de Nuceriis
dedit Gaufredus Fortis in maritagium nepti sue uxori domni Otberti, nomine Hielendi.
Cumque haberemus ipsam terram ex concessione ipsius Hielendis et Arnulfi generi sui,
dedimus XII solidos Harduino filio supradicti Gaufredi, et concessit eam etiam ipse nobis,
habuitque conventionem quod fratrem suum Guillelmum faceret eam nobis concedere.
Huius rei testes : Guillelmus presbyter – Landricus cellararius – Benedictus Blanchardus –
Rainerius Chanardus. Postea venit frater eius Guillelmus in capitulum nostrum et accepit
benefactum huius loci, et auctorizavit nobis supradictam terram et quicquid parentes sui
dedissent nobis vel darent de teloneo de Trevis. Testibus istis : Galterio et Harduino filiis
Galcherii Petro et Josberto coquis.


